
जिसका उत्‍तर 27 जुलाई, 2015 को दिया जाना है ।
.....
गंगा नदी को साफ किया जाना
792.  श्री देरेक ओब्राईन:
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) गंगा नदी को साफ करने की समय सीमा क्या है; और 
(2) अभी तक कितने लक्ष्य प्राप्त कर लिए गए हैं?
उत्‍तर
जल संसाधन, नदी विकास और गंगा संरक्षण मंत्री  (सुश्री उमा भारती)
(क) गंगा नदी को साफ करना एक बड़ा काम है। गंगा को साफ करने के मौजूदा प्रयास 2020 तक पूरे हो जाने की आशा है। इस समय तक अधिकतर परियोजनाएं जो शुरू की गयी/प्रस्‍तावित हैं उनके पूरा होने की संभावना है और तब अपेक्षित परिणाम दिखाई देगें।
(ख) गंगा नदी की सफाई वर्ष 1985 में गंगा कार्य योजना (जीएपी) के अंतर्गत शुरू की गयी थी। एक नए दृष्टिकोण के साथ वर्ष 2009 में बेसिन व्‍यापी दृष्टिकोण से राष्‍ट्रीय गंगा नदी बेसिन प्राधिकरण (एनजीआरबीए)) शुरू किया गया था। प्रारम्‍भ से और एनजीआरबीए के शुरू किए जाने तक (वर्ष 1985-2009), गंगा सफाई की 966 परियोजनाएं शुरू की गयी थीं। इनमें से 902 परियोजनाएं पूरी हो गयी थीं और 2495.73 मिलि‍यन लीटर प्रतिदिन (एमएलडी) परिशोधन क्षमता सृजित की गयी थी। एनजीआरबीए के अंतर्गत गंगा की मुख्‍य धारा के राज्‍यों में 55 शहरों में 93 परियोजनाएं मंजूर की गयी हैं जिनकी लागत 7350.38 करोड़ रूपए है। मंजूर परियोजनाओं से 762 एमएलडी की परिशोधन क्षमता सृजित होने का अनुमान है।

